
«ՀՀ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 355-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ և ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Բարձր տեխնոլոգիական արդյունաբերության նախարարություն

	11.11.2024թ.

	
	01/17.1/9687-2024

	Առաջարկություններ և դիտողություններ չկան
	Ընդունվել է

	2. Արդարադատության նախարարություն

	21.11.2024թ.

	
	/27.3/47196-2024

	1․ Նախագծի 1-ին կետի 1-ին ենթակետի ա. պարբերության համաձայն նախատեսվում է Որոշման 2-րդ կետում «կամ անհատ ձեռնարկատերը» բառերից հետո լրացնել «ինչպես նաև համայնքները (եթե տվյալ լիզինգի առարկան նախատեսված չէ ձեռք բերելու սուբվենցիոն ծրագրերով)» բառերը: Որոշման Հավելված N 1-ի 2-րդ կետի համաձայն՝ սույն նպատակային ծրագրի իմաստով տնտեսավարող է համարվում Հայաստանի Հանրապետության տարածքում գրանցված և գործունեություն իրականացնող առևտրային և ոչ առևտրային կազմակերպությունը կամ անհատ ձեռնարկատերը:
Նշվածից պարզ է դառնում, որ լրացման արդյունքում համայնքները նույնպես համարվելու են տնտեսվարողներ: Նախագծի հիմնավորման մեջ բացակայում է վերոնշյալ լրացման վերաբերյալ նշում, ուստի հիմք ընդունելով «Նորմատիվ իրավական ակտերի մասին« օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը, գտնում ենք, որ նշված կարգավորումն ունի հիմնավորման կարիք:
Բացի այդ, Նախագծի 1-ին կետի 1-ին ենթակետի ա. պարբերության մեջ կիրառված «ինչպես նաև» բառերից առաջ անհրաժեշտ է լրացնել «,» կետադրական նշանը:
	Ընդունվել է

	2․ Նախագծի 1-ին կետի 1-ին ենթակետի է., ը. և թ. պարբերություններով նախատեսվում է Հայաստանի Հանրապետության կառավարության 2020 թվականի մարտի 26-ի N 355-Լ որոշման (այսուհետ՝ Որոշում) 6-րդ կետի 9-րդ ենթակետում կատարել փոփոխություններ, ինչի կապակցությամբ առաջարկում ենք նախատեսված փոփոխությունների փոխարեն Որոշման  6-րդ կետի 9-րդ ենթակետը շարադրել նոր խմբագրությամբ:
Նույն դիտողությունը վերաբերում է Նախագծի 1-ին կետի 1-ին ենթակետի ժ. և ժա. պարբերություններով նախատեսված փոփոխություններին:
	Չի ընդունվել
Հաշվի առնելով, որ գործող դրույթում փոփոխությունները զուտ խմբագրական բնույթի են, ուստի փոփոխությունները շարադրվում են հիմք ընդունելով «Նորմատիվ իրավական ակտերի մասին» օրենքի 33-րդ հոդվածի 1-ին մասի 1-ին կետը։

	3․ Նախագծի 1-ին կետի 1-ին ենթակետի ժը պարբերությամբ նոր խմբագրությամբ շարադրվող Որոշման 11.1-ին կետն անհրաժեշտ է համարակալել, «D (Դի)» բառից առաջ համապատասխանաբար լրացնելով ««11.1» թիվը:
	Ընդունվել է

	4․ Նախագծի 1-ին կետի 1-ին ենթակետի թ. պարբերության համաձայն՝ 13-րդ կետում «ինչպես նաև 500 մլն դրամ և ավելի շրջանառություն ունեցող աուդիտորական կազմակերպությունների կողմից աուդիտորական եզրակացություն (այսուհետ՝ աուդիտորական եզրակացություն)» բառերը փոխարինել «ինչպես նաև «Հաշվապահական հաշվառման և աուդիտորական գործունեության կարգավորման և հանրային վերահսկողության մասին» օրենքի համաձայն աուդիտորների, փորձագետ հաշվապահների և աուդիտորական կազմակերպությունների միասնական  ռեեստրում ներառված աուդիտորների, փորձագետ հաշվապահների և աուդիտորական կազմակերպությունների կողմից աուդիտորական եզրակացություն (այսուհետ՝ աուդիտորական եզրակացություն)։» բառերով:
Նշվածի վերաբերյալ հայտնում ենք, որ Որոշման 13-րդ կետում վերոնշյալ բառերը բացակայում են, ուստի նշված դրույթն ունի վերանայման կարիք:
Միաժամանակ հայտնում ենք, որ Նախագծի 1-ին կետի 1-ին ենթակետում ժը պարբերությանը հաջորդում է թ. պարբերությունը, ուստի համարակալումն անհրաժեշտ է վերանայել:
	Ընդունվել է

	5․ Նախագծի 1-ին կետի 1-ին ենթակետի իդ., իե., իզ., իէ., իը., իթ. պարբերություններով նախատեսվում է Որոշման 22-րդ կետում կատարել ծավալուն փոփոխություններ, ինչպես նաև Որոշման 22-րդ կետի 4-րդ պարբերությունը համարակալել որպես 22.1-ին կետ: Վերոնշյալ պարբերություններով նախատեսված փոփոխությունների փոխարեն առաջարկում ենք Որոշման 22-րդ կետը շարադրել նոր խմբագրությամբ, ինչպես նաև Որոշումը լրացնել նոր 22.1-ին կետով:
	Ընդունվել է մասամբ


	Նույն դիտողությունը վերաբերում է Նախագծի 1-ին կետի 2-րդ ենթակետով  Որոշման Հավելված 2-ի 3-րդ կետի 3-րդ ենթակետում, 4-րդ կետի 1-ին և 2-րդ ենթակետերում Նախագծով նախատեսվող փոփոխություններին:
	Ընդունվել է

	Միաժամանակ հայտնում ենք, որ Նախագծի 1-ին կետի 2-րդ ենթակետի «փոփոխությունները» բառից հետո անհրաժեշտ է լրացնել «և լրացումները» բառերը, նկատի ունենալով, որ նշված ենթակետով փոփոխություններից բացի նախատեսվում են կատարել նաև լրացումներ:
	Ընդունվել է

	6. Նախագծի 1-ին կետի 1-ին ենթակետի լա. պարբերությամբ նոր շարադրվող Որոշման 22.2-րդ կետում կիրառված «ՀՀ݁ հապավումն անհրաժեշտ է վերանայել, հիմք ընդունելով «Նորմատիվ իրավական ակտերի մասին» օրենքի 21-րդ հոդվածի 2-րդ մասը, համաձայն որի՝ արգելվում են նորմատիվ իրավական ակտում կատարել բառերի կամ տերմինների անհարկի կրճատումներ, ինչպես նաև բառերի կամ տերմինների հապավումներ:
	Ընդունվել է

	7. Նախագծին 1-ին կետի 2-րդ ենթակետի ժգ. պարբերությամբ նախատեսվում է 5-րդ կետի 5-րդ ենթակետում «վճարների» բառը փոխարինել «վճարումների» բառով: Այս կապակցությամբ հայտնում ենք, որ Որոշման 5-րդ կետի 5-րդ ենթակետում տվյալ բառը բացակայում է, ուստի նշված փոփոխությունն ունի վերանայման կարիք:
	Ընդունվել է

	8. Նախագծի 1-ին կետի 2-րդ ենթակետի ժէ. պարբերության համաձայն նախատեսվում է Որոշման 7-րդ կետում «դիմում-հայտերի փոխհատուցումները փոխանցվում են» բառերից հետո լրացնել «յուրաքանչյուր ամսվա համար կատարվում են» բառերը: Տվյալ փոփոխությունն ունի վերանայման կարիք, քանի որ բովանդակային առումով միտքն անհասկանալի է: 
	Ընդունվել է

	9. Նախագծի 3-րդ կետի համաձայն՝ մինչև սույն որոշումն ուժի մեջ մտնելը Հայաստանի Հանրապետության կառավարության 2020 թվականի թիվ 355-Լ որոշման 2-րդ հավելվածով հաստատված բարձր որակավորում ունեցող մասնագետների ներգրավման նպատակային ծրագրի շրջանակներում հաստատված դիմում-հայտերի փոխհատուցումը շարունակվում է իրականացվել միևնույն պայմաններով:
Նշված կարգավորումից պարզ չէ, թե որոշումն ուժի մեջ մտնելուց հետո, ինչ պայմաններ են գործելու այն դիմում-հայտերի վրա, որոնք մինչև ուժի մեջ մտնելը ներկայացվել են, սակայն չեն հաստատվել, ուստի գտնում ենք, որ նման դեպքերի համար անհրաժեշտ է նախատեսել անցումային դրույթ:
	Ընդունվել է

	10. Նախագծի 4-րդ կետի համաձայն սույն որոշումն ուժի մեջ է մտնում հրապարակմանը հաջորդող օրվանից: 
Նախագծի 1-ին կետի 2-րդ ենթակետի ե պարբերությամբ նախատեսվել է տնտեսավարողների կողմից ներգրավված ԲՈՈՒՄ-երին փոխհատուցել հաշվարկված աշխատավարձերի և հավասարեցված այլ վճարների առավելագույն 20 տոկոսի փոխարեն 10 տոկոսը, Նախագծի 1-ին կետի 2-րդ ենթակետի ժ պարբերությամբ նախատեսվել է՝ տնտեսավարողների կողմից ներգրավված դոկտորական աստիճան ունեցող ԲՈՈՒՄ-երի դեպքում փոխհատուցել վճարված աշխատավարձերի և դրան հավասարեցված այլ վճարումների առավելագույնը 50 տոկոսի փոխարեն 30 տոկոսը:
Նշված կարգավորումները վատթարացնող են, ինչի կապակցությամբ գտնում ենք, որ անհրաժեշտ է որոշման ուժի մեջ մտնելու ժամկետը վերանայել, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
	Ընդունվել է

Նախագծով նախատեսվել է անցումային դրույթ։

	11. Նախագծի 1-ին կետի 2-րդ ենթակետի ժդ. պարբերությամբ նախատեսվել է Որոշման 6-րդ կետում «ՊԵԿ-ին» բառերից հետո լրացնել «և Ազգային անվտանգության ծառայությանը» բառերը: Նկատի ունենալով Նախագծով նախատեսված վերոնշյալ լրացումը, գտնում ենք, որ Նախագիծն անհրաժեշտ է համաձայնեցնել ՀՀ ազգային անվտանգության ծառայության հետ:
	Չի ընդունվել

Նախագծով հստակեցվել է արդեն իսկ կատարվող գործողությունները և ընթացակարգերը, իսկ դրույթի նախատեսումը խմբագրական և հստակեցման բնույթ է կրում։

	12. Նախագծի 1-ին կետի 2-րդ ենթակետի իա. պարբերությամբ նոր լրացվող 15-րդ կետի 2-րդ ենթակետում կիրառված «չենք» բառն անհրաժեշտ է փոխարինել «չեն» բառով:
	Ընդունվել է


	3․ Կրթության, գիտության, մշակույթի և սպորտի նախարարություն
	27.11.2024թ.

	
	01/9.1.3/36812-2024

	Առաջարկություններ և դիտողություններ չկան։
	Ընդունվել է

	4. ՀՀ առողջապահության նախարարություն
	03.12.2024թ․

	
	ԱԱ/06/36061-2024

	Առաջարկություններ և դիտողություններ չկան
	Ընդունվել է

	5. ՀՀ տարածքային կառավարման և ենթակառուցվածքների նախարարություն

	03.12.2024թ

	
	ԴԽ/27.3/39194-2024

	Առաջարկություններ և դիտողություններ չկան
	Ընդունվել է

	5. Ֆինանսների նախարարություն

	04.12.2024թ

	
	01/9-2/25744-2024

	Նախագծի 1-ին կետի՝
1. ՀՀ էկոնոմիկայի նախարարության կայքում վերոգրյալ միջոցառման շրջանակներում ձևավորված վարկային պորտֆելը 01.11.2024թ. դրությամբ կազմում է 330.0 մլրդ դրամ, որի զգալի մասը՝ 42.2%-ը ուղղվել է մշակող արդյունաբերության ոլորտում գործունեություն իրականացնող տնտեսավարողներին,  23%-ը շինարարություն իրականացնող տնտեսավարողներին, 11%-ը Էլեկտրականության, գազի, գոլորշու և լավորակ օդի մատակարարման ոլորտում գործունեություն իրականացնող տնտեսավարողներին և այլն: Հաշվի առնելով նշված ոլորտներում ներկա զարգացումները/աճերը, բացահայտման կարիք ունի վերոգրյալ ոլորտներում համապատասխան գնահատումները (արտադրողականության աճ, բյուջետային մուտքերի ավելացում, ՀՆԱ-ի աճի վրա ազդեցություն և արտահանման աճի բարելավում) ծրագրի շարունակականության նպատակահարմարության վերաբերյալ:
	Չի ընդունվել

Նախագծի հիմնավորմամբ ներկայացված է 2022թ․ աջակցություն ստացած տնտեսավարողների գործունեության վերաբերյալ որոշակի ուսումնասիրություն, մասնավորապես՝ իրացման շրջանառությունը 2023թ․ 2021թ․-ի համեմատ աճել է 50.2%-ով, աշխատակիցների թվաքանակը 2023թ․ 2021թ․-ի համեմատ աճել է 37%-ով,
արտահանման ծավալները 2023թ․ 2021թ․ համեմատ աճել է 75.3%-ով։
Հաշվի առնելով այն հանգամանքը, որ 2023թ․ աջակցություն ստացած տնտեսավարողների մասով լիարժեք վերլուծություն հնարավոր կլինի իրականացնել 2024թ․ ամբողջական ցուցանիշների առկայության դեպքում հայտնում ենք, որ Էկոնոմիկայի նախարարությունը համապատասխան ուսումնասիրություններն իրականացնելուց հետո տեղեկատվությամբ կհրապարակի։
Ինչ վերաբերում է մակրոտնտեսական ցուցանիշներին, ապա հայտնում ենք, որ աշխատանքի արտադրողականության ցուցանիշը 2021թ․ կազմել է 6.2 ՀՆԱ/մարդ*ժամ, իսկ 2023թ․ 9.6 ՀՆԱ/մարդ*ժամ, արդյունքում աճելով 55%-ով:

	2. ՀՀ կառավարության 26.03.2020թ. N 355-Լ որոշմամբ հաստատված Ծրագրի երկարաձգումը կարող է զգալի ազդեցություն ունենալ ՀՀ պետական բյուջեի ծախսերի վրա:
Ելնելով վերոգրյալից, գտնում ենք, որ ներկայացված առաջարկությունները նախ և առաջ պետք է քննարկվեն ՄԺԾԾ և բյուջետային գործընթացի շրջանակներում՝ հաշվի առնելով նաև հարկաբյուջետային շրջանակի սահմանափակումները, որից հետո նոր անդրադառնալ ՀՀ կառավարության համապատասխան որոշման մշակման աշխատանքներին։ 
Ընդ որում, ՀՀ կառավարության 04.07.2024թ. N 1064-Ն որոշմամբ հաստատված ՀՀ 2025-2027թթ. ՄԺԾԾ-ով և 2025թ. պետական բյուջեի նախագծով արդեն իսկ սահմանված են ոլորտին հատկացվելիք գումարները (որոնց մեծ մասը ծանրաբեռնված է ընթացիկ պարտավորություններով) և վերոգրյալ ծրագրերի մասով փոխհատուցումների գումարներում ներառված չեն առաջարկվող փոփոխությունների արդյունքում լրացուցիչ հատկացումները:
Հարկ է նշել, որ հիմնավորման համաձայն Նախագծի ընդունումը պետական բյուջեում նախատեսում է ծախսերի և եկամուտների փոփոխություններ, սակայն ներկայացված չէ Նախագծի ընդունման պարագայում պետության տեսանկյունից ծախսերի և օգուտների վերաբերյալ վերլուծությունը, ինչպես նաև ՀՀ պետական բյուջեի վրա ազդեցության ամբողջական գնահատականները:
Հետևաբար ֆիսկալ սահմանափակումներից ելնելով՝ առաջարկում ենք նոր պարտավորություններ ստանձնելուց առաջ, դրանք առաջնահերթ համարելու պարագայում,  վերանայել մարմնի 2025թ. պետական բյուջեի նախագծով նախատեսված ծախսային առաջնահերթությունները՝ համապատասխան չափով նվազեցնելով վերջինիս հատկացվող ոչ առաջնահերթ միջոցառումներին տրամադրվող հատկացումները:
	Ընդունվել է

Նախագծով առաջարկվող փոփոխությունների և լրացումների արդյունքում լրացուցիչ պարտավորությունների համար կանխատեսվող հավելյալ ծախսի մասին կներկայացվի հաշվարկ-հիմնավորում ՀՀ պետական բյուջեի պահուստային ֆոնդից լրացուցիչ միջոցներ ներգրավելու համար։


	Հավելված 2
1. Հիմնավորման համաձայն բարձր որակավորում ունեցող մասնագետների ներգրավման նպատակային ծրագրի շրջանակներում շահառու կազմակերպությունների մեծամասնությունը՝ 67%-ը գործունեություն են իրականացնում J (Ջեյ) «Տեղեկատվություն և կապ» ոլորտում։
Ընդ որում, նախկինում ուսումնասիրելով ՀՀ էկոնոմիկայի նախարարության 26.07.2024թ. N 01/15081-2024 գրությամբ ներկայացված նյութերը, հարկ է նշել, որ բարձր որակավորում ունեցող մասնագետների ներգրավման նպատակային ծրագրի շրջանակներում հայտ ներկայացրած կազմակերպությունների շարքում ըստ ոլորտների և ներգրավված աշխատողների քանակի բարձր կշիռ են զբաղեցնում տեղեկատվական ոլորտի կազմակերպությունները (որոնց աջակցություն է տրամադրվում նաև ՀՀ կառավարության 01.12.2022թ. N 1863-Լ որոշման կամ ներկայում մշակված «Բարձր տեխնոլոգիաների ոլորտի պետական աջակցության մասին» շրջանակներում), ծրագիրը ընդգրկում է նաև կրթական ոլորտի (Երևանի պետական համալսարան, Հայաստանի Պետական տնտեսագիտական համալսարան, «Այբ» կրթական հանգուց հիմնադրամ և այլն) և ֆինանսական ոլորտի («Հայաստանի կենտրոնական դեպոզիտարիա» ԲԲԸ) կազմակերպություններին, որոնց կապը միջոցառման նպատակի՝ արտադրողականության աճի հետ բացահայտված չէ, հետևաբար կրկին առաջարկում ենք քննարկել միջոցառման վաղաժամկետ դադարեցման (օրինակ մինչև 2024 թվականի դեկտեմբերի 30-ը) կամ 1 տարվա համար գնահատել պետական բյուջեից հատկացված գումարների և աջակցություն ստացած կազմակերպությունների արդյունքային ցուցանիշների փոփոխությունները (թողարկված արտադրանքի կամ մատուցված ծառայությունների, արտահանման ծավալների փոփոխություններ, բյուջետային մուտքեր և այլն) և ըստ այդմ քննարկել միջոցառման շարունակման նպատակահարմարության հարցը: 
	Չի ընդունվել

Նախագծով առաջարկվող լրացումներն ու փոփոխությունները միտված են նաև կարգավորելու բարձրացված խնդիրը։
Մասնավորապես, Նախագծով առաջարկվում է բացառել ֆինանսական, ապահովագրական ոլորտներում, մեծածախ և մանրածախ առևտրով զբաղվող տնտեսավարողների մասնակցությունը ծրագրին։ Միաժամանակ առաջնահերթություն տալ մշակվող արդյունաբերության ոլորտին՝  ԲՈՈՒՄ-երի աշխատավարձի փոխհատուցման չափը 20%-ի փոխարեն սահմանելով 30%, իսկ ՏՏ ոլորտի դեպքում՝ 20%-ից նվազեցնել 10%-ի։

	2. Հիմնավորման համաձայն առաջարկվում է արտոնություն սահմանել ՀՀ Տավուշի մարզի Նոյեմբերյան կամ Լոռու մարզի Ալավերդի համայնքներում գործունեություն իրականացնող տնտեսավարողների համար՝ ամբողջությամբ սուբսիդավորելով վարկի/լիզինգի տարեկան տոկոսադրույքը, իսկ մոնիտորինգի և գնահատման գործընթացն արտապատվիրակել այլ կազմակերպության, սակայն ներկայացված Նախագծում վերջիններիս մասով որևէ փոփոխություն առկա չէ: Ելնելով վերոգրյալից, առաջարկում ենք հիմնավորումը համապատասխանեցնել Նախագծին:
Հարկ է նշել, որ 15.08.2024թ. N 1301-Լ որոշմամբ հաստատված ՀՀ Լոռու և Տավուշի մարզերում առաջացած արտակարգ իրավիճակի հետևանքով հայտարարված աղետի գոտիների տարածքներում տնտեսավարողներին աջակցության տրամադրման ծրագրի շրջանակներում տնտեսվարողներին հատկացվել է 300,000.0 հազար դրամ:
	Ընդունվել է

	3. Հիմնավորման համաձայն վերոգրյալ ծրագրերի գծով հաշվարկները ներկայացվել են նաև 2025-2027 թվականների միջնաժամկետ ծախսային ծրագրերի հայտերի շրջանակներում։ 
Այս առումով նշենք, որ 2025-2027 թվականների միջնաժամկետ ծախսային ծրագրերի և 2025 թվականի բյուջետային ֆինանսավորման հայտերի շրջանակներում ներկայացված վարկային հաշվիչներում Նախագծով առաջարկվող փոփոխությունները ներառված չեն:
	Չի ընդունվել

Վարկային հաշվիչները գործում են ծրագրի հաստատված պայմանների շրջանակում։ Սույն նախագծով առաջարկվող փոփոխությունները և լրացումները հաստատելու դեպքում միայն վարկային հաշվիչներում կներառվեն լրացուցիչ պայմանները։
 

	4. Նախագծի «ը» ենթակետով առաջարկվում է մշակող արդյունաբերության ոլորտում գործունեություն իրականացնող տնտեսավարողներին դոկտորական աստիճան չունեցող ԲՈՈՒՄ-երի համար աշխատավարձի փոխհատուցման չափը բարձրացնել՝ 20%-ի փոխարեն սահմանելով 30%: 
Այս կապակցությամբ հայտնում ենք, որ ՀՀ կառավարության 30.11.2023թ. «Մշակող արդյունաբերության ոլորտում աշխատողների ներգրավման միջոցառումը հաստատելու մասին» N 2070-Լ որոշմամբ հաստատված միջոցառման շրջանակներում տնտեսվարողին/շահառուին աջակցությունը տրամադրվում է տնտեսվարողի/շահառուի և աշխատողի միջև աշխատանքային հարաբերությունների առաջին տասներկու ամիսների համար աշխատողների մասով հաշվարկված աշխատավարձի և դրան հավասարեցված այլ վճարումների նկատմամբ հաշվարկված եկամտային հարկի չափով, բայց յուրաքանչյուր շահառուին մեկ աշխատողի մասով տասներկու ամիսների հաշվարկով ոչ ավելի, քան 500.0 հազար դրամ: Ընդ որում, միջոցառման համար ՀՀ 2025թ. պետական բյուջեի նախագծով նախատեսված է 396,000.0 հազար դրամ: Ելնելով վերոգրյալից առաջարկում ենք նշված ենթակետը և «ժ.» ենթակետում նշված մշակող արդյունաբերությանը վերաբերող բացառությունը հանել:
Ելնելով վերոգրյալից առաջարկում ենք Նախագծով առաջարկվող փոփոխություններին անդրադառնալ ծրագրերի իրականացման արդյունավետության գնահատման արդյունքներով՝ առաջիկա տարվա բյուջետային քննարկումների շրջանակներում, հաշվի առնելով ֆիսկալ սահմանափակումները։
	Չի ընդունվել

ՀՀ կառավարության 30.11.2023թ. «Մշակող արդյունաբերության ոլորտում աշխատողների ներգրավման միջոցառումը հաստատելու մասին» N 2070-Լ որոշմամբ մի կողմից շահառու է համարվում մշակվող արդյունաբերության ոլորտի տնտեսավարողը, մյուս կողմից՝ աշխատողը, «ով աշխատանքային հարաբերությունների մեջ մտնելու օրվան նախորդող 36 ամիսների ընթացքում չի գտնվել աշխատանքային հարաբերությունների մեջ տնտեսավարողի հետ»։ Այսինքն, սույն միջոցառումը աշխատաշուկա նոր մուտք գործող և ոչ թե բարձր որակավորում ունեցող աշխատուժի ներգրավմանն օժանդակություն է։

	Միաժամանակ խմբագրական առումով Նախագծում առաջարկում ենք իրականացնել հետևյալ փոփոխությունները.
Առաջարկում ենք Նախագծի 1-ին կետի՝
1․ «թ» ենթակետը շարադրել հետևյալ խմբագրությամբ.
«թ. 13-րդ կետում «ինչպես նաև 500 մլն դրամ և ավելի շրջանառություն ունեցող աուդիտորական ընկերությունների կողմից արտաքին աուդիտի եզրակացություն» բառերը փոխարինել «ինչպես նաև դրանց վերաբերյալ «Հաշվապահական հաշվառման և աուդիտորական գործունեության կարգավորման և հանրային վերահսկողության մասին» օրենքի համաձայն՝ աուդիտորների, փորձագետ հաշվապահների և աուդիտորական կազմակերպությունների ռեեստրում ներառված աուդիտորական կազմակերպության կողմից տրամադրված աուդիտորական եզրակացություն (այսուհետ՝ աուդիտորական եզրակացություն)։» բառերով.»,
	Ընդունվել է

Կատարվել է համապատասխան փոփոխություն։

	2․ «իբ» ենթակետը շարադրել հետևյալ խմբագրությամբ.
«իբ. 20-րդ կետում «թողարկված 500 մլն դրամ և ավելի տարեկան շրջանառություն ունեցող խորհրդատվական/աուդիտորական ընկերությունների կողմից» բառերը փոխարինել «տրված «Հաշվապահական հաշվառման և աուդիտորական գործունեության կարգավորման և հանրային վերահսկողության մասին» օրենքի համաձայն՝ աուդիտորների, փորձագետ հաշվապահների և աուդիտորական կազմակերպությունների ռեեստրում ներառված աուդիտորական կազմակերպության կողմից։» բառերով.»,
	Ընդունվել է

Կատարվել է համապատասխան փոփոխություն։

	3․ «իէ» ենթակետը շարադրել հետևյալ խմբագրությամբ.
«իէ. 22-րդ կետի 4-րդ պարբերությունում «ֆինանսական հաշվետվությունները պետք է ուղեկցվեն այնպիսի աուդիտորական կազմակերպության եզրակացությամբ, որի տարեկան շրջանառությունը գերազանցում է 500 մլն դրամը» բառերը փոխարինել «ֆինանսական հաշվետվությանը կից պետք է ներկայացվի դրանց վերաբերյալ աուդիտորական եզրակացությունը։» բառերով.»,
	Ընդունվել է

Կատարվել է համապատասխան փոփոխություն։

	4․ «իէ» ենթակետը շարադրել հետևյալ խմբագրությամբ.
«իէ. 22-րդ կետի 4-րդ պարբերությունում «ֆինանսական հաշվետվությունները պետք է ուղեկցվեն այնպիսի աուդիտորական կազմակերպության եզրակացությամբ, որի տարեկան շրջանառությունը գերազանցում է 500 մլն դրամը» բառերը փոխարինել «ֆինանսական հաշվետվությանը կից պետք է ներկայացվի դրանց վերաբերյալ աուդիտորական եզրակացությունը։» բառերով.»,
	Ընդունվել է

Կատարվել է համապատասխան փոփոխություն։

	Միաժամանակ, անհրաժեշտ է հաշվի առնել այն հանգամանքը, որ ՀՀ կառավարության 2020 թվականի մարտի 26-ի «Տնտեսության արդիականացման նպատակային ծրագրերը հաստատելու մասին» թիվ 355-Լ որոշման (այսուհետ՝ Որոշում) 20-րդ և 23-րդ կետերում նշված հավաստիացման և արդյունավետության գնահատման ծառայությունները կարող են մատուցվել նաև աուդիտորական կազմակերպություն չհանդիսացող խորհրդատվական ընկերությունների կողմից։
	Ընդունվել է

Նախագծով առաջարկվող փոփոխություններն ու լրացումները բացառում են սույն դիտարկումը։

	Հայտնում ենք նաև, որ Որոշման 22-րդ կետի չորրորդ պարբերությունը, որում Նախագծով կատարվում է փոփոխություն, մեր կարծիքով հստակեցման կարիք ունի։
	Ընդունվել է

Ծրագրի տրամաբանությունից ելնելով Փոխհատուցման գործընթացի պատասխանատուն ֆինանսական կազմակերպությունն է, ուստի համապատասխանաբար կարգը պետք է հաստատվի վերջինիս կողմից։ Ներկայումս շարունակվում են քննարկումները վերջիններիս հետ՝ հստակեցնելու գործընթացի կարգավորման հարցը։






